
Introducziun Las lavours da construcziun on antschet igls 5 
d’avost 2024 cun en pitschen retard. Avant èn 
neidas fatgas lavours da preparaziun antras igl 
sarvetsch tecnic e la scasada dallas stanzas da 
scola. Igl term da lavour anfignen la fegn digl 2024 
so neir contanschia, tar bungas cundiziuns dall’ora.  
Siva dall’antschatta digl onn da scola, igls 12-08-
2024, vignan instrueidas las classas primaras 
ainten las localitads temporaras dalla Scola Salouf, 
dall’anterioura Tgesa communala Naloz a Savognin 
e dalla Scola Barnagn. La scoletta vign instrueida 
venavant ainten la Villa Aurora a Savognin. 

  

Lavours 
actualas 

La sanaziun dallas substanzas nuschevlas è pre-
tensious e cozza anc anfignen circa igls  
25-10-2024. Anfignen oss ins ò catto navot 
imprevia. La qualitad dallas maseiras da protecziun 
e dall’execuziun dalla lavour vign controllada 
successivamaintg, er ansemen cun experts per 
siertad e protecziun dalla sanadad dalla SUVA. 
L’execuziun succeda a moda cumpetenta ed igl èn 
visibels nigns prievels ni per igls carstgangs ni per 
igl ambiaint.  
Las incumbensas per la spazzada digl edifezi 
existent e per igl stgav per igl edifezi nov èn gio 
surdadas. Ins ò scretg or las lavours da construc-
ziun crieva e da construcziun da fundamaint, 
uscheia tgi las incumbensas pon neir surdadas a 
taimp igl december 2024.  

  

Lavours 
proximas 

Siva las lavours da sanaziun dallas substanzas 
nuschevlas ègl planiso d’antschever cun las lavours 
da spazzada igls 28 d’otgover 2024. La spazzada 
cozza 3 anfignen 4 emdas. Igl antier bietg dalla 
Scola Grava vign sbuo anfignen tar la tgavadeira 
tgi separa la scola digl bietg polivalent. Igl material 
vign dismess an moda cumpetenta.  
La fatscheda averta digl bietg polivalent vign 
sarada per igl taimp d’anviern cun maseiras 
temporaras, protecziun cunter l’ora ed isolaziun. 
Igl november 2024 vign scumanzo cun las lavours 
da stgav. Igl stgavamaint per las construcziuns 
novas dalla scola e dalla halla da parcar vign fatg 
anfignen l’antschatta digl anviern. La premaveira 
2025, siva dalla sarada digl menaschi aint igl 
territori da skis, pò neir antschet uscheia dalunga 
cun las lavours da construcziun crieva.  

  

Termins 
fundamentals 

28 d’otgover 2024 badigleida Scola Grava 
Siva dall’antschatta digl anviern anfignen la fegn da mars 
2025 vignan fatgas nignas activitads da construcziun 
Avregl 2025 Finiziun stgav ed antschatta 
 construcziun crieva 
Matg 2025 Antschatta renovaziun edifezi 
 polivalent 
December 2025 Antschatta construcziuns internas 
Avost 2026 Ingress an Scola Grava 


